
GOUVÈNÈ CUOMO ANONSE CITIBANK, JPMORGAN CHASE, M&T BANK AND VALLEY NATIONAL BANK 

AP ITILIZE BAZ DONE DFS POU EDE PWOTEJE KONSOMATÈ YO NAN SÈVIS ILEGAL PRÈ SOU SALÈ 

ATRAVÈ ENTÈNÈT 

 

Bank yo pral itilize zouti baz done DFS pou ede prevni peman elektwonik ak rezo debi pou yo pa 

eksplwate pa pretè ilegal, peman sou salè atravè entènèt 

 

Bank of America te dakò pou itilize baz done pretè sou salè DFS nan kòmansman ane sa a 

 

 

Gouvènè Andrew M. Cuomo te anonse jodia ke kat lòt bank te dakò pou itilize yon nouvo baz done ki te 

kreye pa Depatman Sèvis Finansye Eta pou ede idantifye ak mete fen nan prè sou salè atravè entènèt 

nan New York. Bank yo– Citibank, JPMorgan Chase, M&T Bank ak Valley National Bank – pral itilize yon 

baz done ki gen enfòmasyon sou konpayi yo ki te sijè a aksyon pa DFS baze sou prèv prè sou salè ilegal. 

Baz done a pral yon zouti pwisan dilijans pou enstitisyon finansye yo pwoteje konsomatè yo ak ede asire 

ke peman elektwonik ak rezo debi yo pa itilize pou transmèt oswa kolekte enfòmasyon sou prè salè pou 

Nouyòkè yo. Byen bonè ane sa a, Bank of America te vini premye enstitisyon ki te dakò pou itilize baz 

done DFS sa a. 

 

“Administrasyon nou an pa pral tolere prè ilegal sou salè nan New York – tou senpleman,” Gouvènè 

Cuomo te deklare. “Lè nou travay ansanm avèk sektè prive a, nap konbat avèk fòs pretè lajan sou salè 

ilegal yo epi ede pou eradike prè ilegal yo kap pyeje Nouyòkè yo nan sik dèt destriktif. Mwen 

konplimante enstitisyon finansye sa yo paske yap fè sa ki bon nan rejwenn nou pou pwoteje konsomatè 

yo.” 

 

Benjamin M. Lawsky, Sipè Entandan Sèvis Finans, te deklare: “Anpil nan konpayi prè sou salè atravè 

entènèt yo ap trafike nan mizè finansye e yap chèche pwofi lè yo pyeje konsomatè yo nan kraze yo nan 

sik dèt kote yo pa kapab soti. Nou remèsye Citibank, JPMorgan Chase, M&T Bank, ak Valley National 

Bank paske yo te fè patenarya avèk DFS antanke lidè nan endistri a pou mete fen nan prè ilegal abizif 

nan New York. Nap kontinye lonje men bay lòt enstitisyon finansye yo – mande yo pou travay ansanm 

avèk nou nan efò sa a. Nou espere anonse lòt patenarya nan semèn ak mwa kap vini yo.” 

“Eta New York alatèt peyi a nan kenbe liy kont prè sou salè akoutèm ilegal sa yo, sa ki pran konsomatè 

yo nan pyèj sik danjere dèt renouvlab,” te deklare Chuck Bell, direktè pworgam pou sendika konsomatè 

yo. “Sendika konsomatè yo aplodi Gouvènè Andrew Cuomo ak Depatman sèvis Finansye paske yo te 

kreye nouvo baz done sa a pou pwoteje konsomatè ak kominote yo kont fleyo prè sou salè ilegal sa yo. 

Prè sa yo kapab genyen to enterè elve ki etonan, osi elve ke 500 pousan oswa 1,000 pousan APR, sa ki 

nan yon fason flagran vyole lalwa. Nou reyèlman ankouraje tou paske gwo konpayi yo ak sèvis finansye 

nasyonal jwenn ansanm nan konba pou ede pwoteje Nouyòkè yo kont pretè abizif yo.” 

 

Sarah Ludwig, asistan-direktè nouvo pwojè ekonomi, te deklare: “Nou konplimante Sipè-entandan 

Lawsky ak DFS paske yo te kreye yon mekanis dogmatik, efikas paske yo kenbe bank yo responsab pou 

Nouyòkè yo lè li kesyon de prè sou salè ilegal. DFS te presize ankò ke New York se yon zòn lib prè sou 

salè e li gen entansyon pou rete konsa.” 

 

Baz done DFS gen ladan konpayi ke Depatman te idantifye e li te pran aksyon kont yo atravè 

envestigasyon kontinyèl plis pase yon lane kòm yo te fè prè ilegal atravè entènèt a Nouyòkè yo. Kòm 

envestigasyon an ap kontinye, yo pral mete baz done a ajou komsadwa.  

 

Prè sou salè ilegal nan New York anba lwa kont izirye sivil ak kriminèl. Men nan kèk ka, enstitisyon prè yo 

ap eseye eskive entèdiksyon New York nan prete lajan sou salè lè yo ofri prè yo sou entènèt, avèk 

lespwa pou yo pa trennen yo lajistis. Men, konpayi kap bay prè sou entènèt ilegal menm jan ak konpayi 

kap bay prè ki fèt an pèsòn nan New York.  

 

“Nou pran angajman pou pwoteje konsomatè yo epi asire pi bon pwoteksyon anplas ozalantou sistèm 

peman,”te deklare Craig Vaream, Egzekitif dèt ak kreyans Amerik di Nò nan JPMorgan Chase. ” Baz done 

sa a ba nou yon lòt zouti nan efò kontinyèl nou yo pou konbat prè sou salè ilegal atravè entènèt.” 

 

“Citi angaje antyèman a enklizyon finansye ak finans responsab,” te deklare Citi U.S. Ofisye Operasyon 

Anchèf bank komèsyal Robert Beck. “Nou te kenbe yon politik pandan lontan pou pa angaje nan biznis 

prè sou salè – swa nan ofri kalite pwodui sa yo oswa finanse yo tou. Baz done DFS la pral plis ranfòse efò 

nou pou pwoteje konsomatè nou yo epi evite sèvi prètè abizif yo.” 

 

“Grasa sipè-entanda Lawasky ak Depatman sèvis finansye paske li te bay done itil sa a, epi paske li te 

travay kolaborativman avèk kominote labank la pou pwoteje konsomatè yo epi asire disponibilite sèvis 

finansye ki fyab, transparan ak ekitab,” te deklare Richard S. Gold, Vis Prezidan ak Ofisye anchèf Risk nan 

M&T Bank. 

 

“Valley te wè rapidman ke baz done Depatman Sèvis Finansye pretè sou salè yo te ka yon enfòmasyon 

valab bank la te kapab itilize l pou pwoteje konsomatè li yo kont pratik abiziv prètè prè sou salè yo. Baz 

done sa a pral ede Valley kontwole konpayi ki te kapab nwi kliyan nou yo,” te deklare Maureen Zegler, 

Premye vis prezidan prensipal nan Valley National Bank. 

Administrasyon Cuomo a te pran yon seri aksyon pou ede elimine prè ilegal sou salè sou entènèt nan 

New York. Nan mwa fevriye 2013, DFS te pibliye yon avètisman bay konpayi kap kolekte dèt ke prè ki 

gen to enterè ki depase maksimòm ki prevwa yo nil ak e yo pa kapab egzekite. 

 

Nan mwa dout 2013, Depatman te voye lèt pou sispann-ak absteni  bay 35 konpayi kap prete lajan sou 

entènèt kap bay prè izirye a Nouyòkè yo avèk to enterè anyèl ki depase 1,095 pousan. DFS te egalman 

ankouraje bank yo ak NACHA, sa ki jere rezo Otomatik Clearing House (ACH), pou travay avèk DFS pou 

sispann pretè kap prete lajan sou salè yo ilegal yo pou yo pa gen aksè a kont labank konsomatè New 

York. 

 

Depatman te elaji envestigasyon li an nan desanm 2013 nan pibliye sitasyon a 16 konpayi sou entènèt 

“jenerasyon konsomatè” ke yo sispèk kap fè maketing mansonje oswa kap twonpe nan prè ilegal sou 

salè nan New York. Konpayi sa yo jeneralman pa fè prè sou salè dirèkteman, men okontrè yo etabli sit 

entènèt ki fè piblisite pou prè sa yo e yo kolekte enfòmasyon pèsonèl sansib nan men kliyan yo. Konpayi 

piblisite yo apresa vann enfòmasyon pèsonèl la bay konpayi kap prete lajan sou salè nan entènèt ak lòt 

konpayi yo, enkli atis kap twonpe yo. DFS te resevwa plent kont anpil konpayi sa yo sa ki gen ladan 

piblisite fo ak bay manti, apèl telefòn asèlman pou pwodui ki pa gen rapò ak chaj fwod pou pwodui 

finansye fwod. 

 

Nan avril 2014, MasterCard ak Visa te dakò avèk DFS pou pran yon seri etap pou ede sispann aktivite 

ilegal sou rezo kat debi yo. DFS te egalman voye lèt siplemantè pou voye ak absteni 20 konpayi prè sou 

entènèt kap fè prè izirye pou Nouyòkè. 

 

Enstitisyon finansye ki swete enskri pou gen aksè a zouti baz done DFS ta dwe kontakte 

PaydayDatabase@dfs.ny.gov.  

